
				Gwirwyd y dudalen hon
	
Cenau aelddu canolddaint
Gwenwyn dart i gonyn daint.


Locust, bry athrist mewn braint,—a llew byw
Yn lleibio fy merddaint;
Bloedd calon ddelff mal celffaint,
Un cenau dig, yn cnoi daint.


Palfog wadd a gadd geuddaint,—i'w dirio
Fel dera neu farchwraint;
Brad arnaf, briw di-enaint,
Cwlwm wŷn dost, clwy mewn daint.


Mwy cryd naws gofid na sgyfaint—poenus,
Ar pen yn anghywraint;
Byrbwyll ag anwyll gymaint,
Cwyn ddir dost cynddaredd daint.


Arafwn, sobrwn fel saint—gwell ydyw
Rhag llid a digofaint;
I'n cyfwrdd, wanna cwfaint,
Mwy ffin ddwys na phoent y ddaint.







iv. I GRUFFYDD HUW AM FAIP.




	
Cymydog hafog a'i heufaip,—gwiw lwys,
Ymgleddwr melyn-faip,
Rhoddodd, anfonodd im faip,
Rhywiog erfai rhagor-faip.


Gruffydd a orfydd wir-faip,— un hylaw
Yn hulio llafur-faip;
Boreu'n arfer braenar-faip,
A chyn mis yn chwynnu maip.


Cyfaill a rhandir at faip—llawn gwyrddddail,
A gerddi mamogfaip;

